
1.Ümumi müddəalar 
 
2020-ci il Azərbaycan tarixinə qızıl dövr kimi yazıldı. Azərbaycan 
Silahlı Qüvvələrinin ərazi bütövlüyümüzün bərpası uğrunda 
sentyabrın 27-də Qarabağda başladığı  Vətən müharibəsi Cənab 
Prezidentimiz,  Ali Baş Komandan İlham Əliyevin qətiyyətini, 
sərkərdəlik bacarığını,  tarix yazan şanlı Azərbaycan Ordusunun 
mütəşəkkilliyini, hərbi hazırlığını və döyüş əzmini  bütün dünyaya 
göstərdi. Azərbaycan xalqının iradəsindən güc alan müzəffər 
ordumuzun  uğurlu əks-həmlə əməliyyatları nəticəsində noyabrın 9-
dək 5 şəhər, 4 qəsəbə və 286 kənd işğaldan azad edildi. Cəbrayıl 
şəhəri və rayonun 90 kəndi, Füzuli şəhəri və rayonun 53 kəndi, 
Zəngilan şəhəri, rayonun Mincivan, Ağbənd, Bartaz qəsəbələri və 
52 kəndi, Xocavənd rayonunun Hadrut qəsəbəsi və 35 kəndi, Tərtər 
rayonunun 3 kəndi, Qubadlı şəhəri və rayonun 41 kəndi, Xocalı 
rayonunun 9 kəndi, Şuşa şəhəri, Laçın rayonunun 3 kəndi, 
həmçinin Ağdərə və Murovdağ istiqamətlərində bir neçə strateji 
yüksəklik, Zəngilanda isə  
Bartaz, Sığırt, Şükürataz yüksəklikləri və daha 5 adsız yüksəklik 
yağılardan təmizləndi. 
 
 
 
Azərbaycan Böyük Qələbənin ilk addım səslərini noyabrın 8-də 
Qarabağın ürəyi sayılan, incisi hesab olunan Şuşa şəhərinin 
işğaldan azad edildiyi ilk saatlarda eşitdi. Bəli,  
bu qədim yurd yerimizin xilası ilə tam qələbəmizə yol açıldı. 
Düşmənin ağ bayraq qaldırmaq və kapitulyasiya etməkdən başqa 
yolu qalmadı. Döyüşlərdə bütün dünya Azərbaycan xalqının əzmini, 
Azərbaycan Ordusunun döyüş qabiliyyətini aydın gördü. 
Vətənpərvər xalqımızın öz Prezidentini necə dəstəklədiyi, onun 
ətrafında sıx birləşdiyi bir daha təsdiqləndi. 
     30 illik işğala son qoyuldu, həsrət bitdi.  Qarabağlılar öz ata-
baba yurdlarına qovuşdular. Hərbi əməliyyatlar yekunlaşan ilk 
günlərdən etibarən işğaldan azad edilmiş ərazilərimizdə bərpa-
quruculuq işlərinə start verilib. Təbii ki, bütün layihələr plan 

əsasında həyata keçirilir və ilk olaraq yol infrastrukturunun 
qurulmasına başlanıldı. Artıq Qarabağda tikinti, bərpa-quruculuq 
işləri sürətlə aparılır. Ağdam təsdiqlənən Baş Plan əsasında 
qurulur. Hazırda Şuşa, Füzuli, Cəbrayıl və digər şəhərlərin də Baş 
planları üzrə iş gedir.  
   Azad olunmuş ərazilərin minalardan təmizlənməsi, keçmiş  
məcburi köçkünlərin doğma yurdlarına maksimum qısa müddətdə 
qayıtması da prioritet hədəflər sırasındadır. Quruculuq işlərində 
dünyanın ən qabaqcıl texnologiyalarından istifadə olunur. “Yaşıl 
enerji” zonası kimi bərpa olunması nəzərdə tutulan Qarabağ ərazisi 
dünyanın ən müasir yaşayış məskənlərindən biri olacaq.   
Zəngilan rayonunun Ağalı kəndinə böyük qayıdış baş tutub. 
Mərhələ-mərhələ gedən bu proses nəticəsində sakinlər öz doğma 
yurd-yuvalarına qovuşur. Qarabağda həyat yenidən bərpa olunur. 
      
 
Qazanılmış böyük qələbə bütün sahələrdə olduğu kimi mədəniyyət 
sahəsinə də öz təsirini göstərir. Qarabağın  
tacı  Şuşada  yaxın keçmişimizin mədəni hadisələrindən olan 
“Xarıbülbül” musiqi festivalının,  “Vaqif poeziya günləri”nin  ilbəil 
yenidən keçirilməsinin bərpası Qarabağın mədəni həyatına  böyük  
töhfədir. 
    44 günlük Vətən müharibəsinin oxucular arasında daha geniş 
təbliği, Böyük Qələbəmizin 2-ci ildönümü ilə əlaqədar  S. Vurğun 
adına Mərkəzi Kitabxana  MKS-ə daxil olan kitabaxanaların 
əməkdaşları arasında  “İlin ən yaxşı İcmalçısı”  müsabiqəsini  elan 
edir. 
    Bu əsasnamə “ İlin ən yaxşı İcmalçısı“ adlı müsabiqənin məqsəd 
və vəzifələrini, keçirilməsinin şərtlərini izah edir. 
 
2. Müsabiqənin keçirilməsinin əsas məqsəd və vəzifələri: 
 

1. MKS-ə daxil olan kitabxana  işçiləri arasında peşəkarlığın 
təkmilləşdirilməsi; 

2. Kitabxanaçıların işlərinin səmərəliliyinin artırılması; 
3. Mövzu ilə bağlı fonda daxil olan ədəbiyyatların daha yüksək 

səviyyədə oxuculara çatdırılmasını təmin etmək; 



4. Kitabxanaçıların maraqlı və məqsədli xülasə vermək bacarığının 
yoxlanılması; 

5. Kitabxanaçı kadrlarda öz peşələrinə sevginin, diqqətin aşılanması. 
 
 
3. Müsabiqədə iştirak: 
 
MKS-ə daxil olan kitabxanaların mütəxəssisləri 
 
4. Müsabiqənin təşkilatçısı 
Sumqayıt Regional Mədəniyyət İdarəsi 
Sumqayıt şəhər Mərkəzləşdirilmiş Kitabxana Sistemi 
 
5.  Müsabiqənin keçirilməsi şərtləri 
 
1.Müsabiqə 2 məhələdən ibarətdir. 

2. İlk mərhələnin 12 oktyabrda keçirilməsi nəzərdə tutulur. 
2.Yekun mərhələ isə 24 oktyabr tarixində keçiriləcəkdir. 
3.Kitabxanaçı xülasə verərkən vaxtı nəzərə almalı, 10-15 dəqiqə  
müddətində yekunlaşdırmalıdır. 
4. Kitabxanaçı  fonda daxil olan Vətən müharibəsinə həsr olunmuş 
ədəbiyyatın sərgisini təşkil etməli və sərgidəki ədəbiyyatın icmalını 
verməlidir. 
5.Xülasəni təqdim edən əməkdaş nümayiş etdirdiyi  sərginin bədii 
tərtibatına da diqqət etməlidir. 
 6.Müsabiqədə iştirak edən kitabxanaçı xülasənin mövzusuna 
uyğun geyimlə çıxış etməlidir. 
 

6. Qaliblərin mükafatlandırılması 
 
Müsabiqənin qalibləri fəxri fərman və hədiyyələrlə 
mükafatlandırılacaqdır. 

 
 


